
  تارىخقا يېزىلمىغان ئىشلار 

  مهھمۇد ئىلياس ئىدىقۇتلۇق

  ئهپهندى niyazdixanئورخۇن ئۇيغۇر تارىخى توربېتىدى : تورغا  يوللىغۇچى 

  

  )شىنجاڭ تهجرىبه ئوتتۇرا مهكتىپىدىن ( 

  .  يىلى قهشقهر ، باش ئهتىياز – 1937                                   

 دېۋىزىيىسنىڭ قوماندانى مهھمۇت مۇھىتى ئىشخانىسىدا – 6ۇشلۇق شېڭ شىسهينىڭ قهشقهردە تۇر

بۇ ئادەم مهھمۇت . چىرايلىق بۇرۇت قويغان ئاق يۈزلۈك بىر ئادەم بىلهن سۆھبهتلىشىپ ئولتۇراتتى 

 قانۇن باشقارمىسىنىڭ باشلىقى ، تىۋىپ –مۇھىتىنىڭ ھهمسۆھبهت ئۈلپىتى ، دېۋىزىيه سىياسىي 

 سۆھبهت ئۈستىگه ئىشخانا كاتىپى كىرىپ ، قهشقهر گارنىزوندىن بىر .بايئاخۇن ئهزىزى ئىدى 

  . ئادەمنىڭ كهلگهنلىكىنى خهۋەر قىلدى 

  .  دەپ سورىدى مهھمۇت مۇھىتى -  نېمه ئىش بىلهن كهپتۇ ، -

.  نېمه ئىشلىقىنى ماڭا دېمىدى ، سىجاڭنىڭ ئۆزى بىلهن كۆرۇشىمهن ، مۇھىم ئىشىم بار دەيدۇ -

  . ۇرىدۇ سىرتتا ساقلاپ ت

   مېنى ئالدىراش دېمىدىڭمۇ ؟ -

 ، مهن يهتكۈزۈپ قوياي دېسهم ، ئۇ مۇھىم بىر ېگىن شۇنداق دېدىم سىجاڭ ، گېپىڭ بولسا ماڭا د-

  . ھۆججهت بار ، سىجاڭنىڭ ئۆزىگه تاپشۇرىمهن ، دەپ تۇرۇۋالدى 

  .  كىرگۈزىۋەت -

 قوغدىغۇچىسى پۇقراچه كىيىنگهن كاتىپ چىقىپ كهتتى ، ھايال بولماي ، مهھمۇت مۇھىتىنىڭ بىر

مېهمان گارنىزون سىياسىي باشقارمىسىنىڭ خىزمهت . پاكار بويلۇق بىر كىشىنى باشلاپ كىردى 

  . گۇۋاھنامىسىنى چىقىرىپ مهھمۇت مۇھىتىغا ئۇزاتتى 

  . قوغدىغۇچى ئۇنى سىجاڭغا يهتكۈزۈپ بهردى 

  .  دېدى سىجاڭ قىسقىلا قىلىپ - نېمه ئىش ؟ -

 دېدى پاكار ئادەم –ۇماتنى ئاغزاكى يهتكۈزمهكچى ، بۇ يهردە ئادەملهر تۇرسا بولمايدۇ  مهن مهل-

  . ئهتراپتىكىلهرگه قاراپ 

  . سىجاڭ ئىشارەت قىلدى ، مۇھاپىزەتچى چىقىپ كهتتى 

  . دەپ بايئاخۇنغا قارىدى گارنىزون خادىمى –....  بۇ كىشى -

گارنىزون . گهپنى مهن بىلهن بىلله ئاڭلىسا بولىدۇ  ھېچقىسى يوق ، بۇ كىشى مېنىڭ ئۆز ئادىمىم ، -

  .خادىمى سهل ئىككىلهنگهندەك قىلىپ سۆزىنى باشلىدى 

 بىزنىڭ چۇجاڭ جاناپلىرى سىلىگه سالام ئېيتتى ، ئۇنىڭ ئۆزلىرى بىلهن كۆرۈشكىسى بار ئىكهن ، -

  .  ئۈمىدىنى سىلىگه يهتكۈزگىلى كهلگهن ۇمهن چۇجاڭ جانابلىرىنىڭ مۇش

 ئوچۇقراق بولسۇن ، چۇجاڭ جانابلىرى نېمه ۋەجىدىن مهن بىلهن كۆرۈشىدىكهن ، نېمىشقا  گهپ-

  ئۆزى كهلمىدى ؟

 چۇجاڭ جانابلىرى سىجاڭنىڭ ئىشلىرىغا بهك كۆڭۈل بۆلىدىكهن ، مۇھىم بىر ئىشنى سىلىگه مهلۇم -

 ۋاقتىنى بېكىتىپ قىلماقچى ئىكهن ، چۇجاڭنىڭ سىلىڭبۇغا كېلىشى بىئهپ ئىكهن ، كۆرۈشۈش ئورنى ۋە

  . بهرگهن بولسىلا ، چۇجاڭ جانابلىرى شۇ جايدا سىلى بىلهن دىدارلاشسام دەيدۇ 

  . مهھمۇت مۇھىتى جاۋاپ قىلمىدى ، ئۇ ئورنىدىن قوزغالماي جىمجىت ئولتۇراتتى 

  . دېدى مهھمۇت مۇھىتى -  شۇنداق مۇھىم ئىشمىكهن ، بهك ئالدىراشمۇ ؟ -

 چۇجاڭ جانابلىرىنىڭ دېيىشىچه ، بۇ ، سىجاڭ  .م ئىش ئىكهن بهك مۇھى.  شۇنداق تهقسىر -

 ماماتىغا مۇناسىۋەتلىك چوڭ ئىش ئىكهن ، ئۇ كىشى سىلىگه خهيرلىك –جانابلىرىنىڭ ھايات 

  . تىلهيدۇ 

 دېدى مۇھمۇت مۇھىتى بايئاخۇننى - مانا بۇ كىشى ، :  ئوبدان ، ئهمىسه گهپ مۇنداق بولسۇن -

ه نامازدىگهر بىلهن نامازشام ئارىلىقىدا چۇجاڭنىڭ يېڭىشهھهردىكى  ئهت-كۆرسىتىپ تۇرۇپ ، 

سىجاڭنىڭ نېمهن گېپى . بارغىچه ھېچقانداق ئالاقه گۇۋاھنامه بېرىلمهيدۇ . ئۆيىگه سالامغا بارىدۇ 

بولسا ، مۇشۇ كىشىگه خاتىرجهم دەۋەرسۇن ، بۇ كىشىگه دېيىلگهن گهپ مېنىڭ ئۆزەمگه دېگهنگه 

  ه ئىش بار ؟ ئوخشاش ، يهنه نېم

 باشقا ئىش يوق تهقسىر ، دېدى گارنىزون شتابىنىڭ خادىمى ، ئاندىن بايئاخۇنغا ئوبدان -

ھويلىدا مۇنداقلا بىر مهپه يولغا چىقىشقا . سىنچىلاپ قارىۋالغاندىن كېيىن ئىشخانىدىن چىقىپ كهتتى 

 كېيىن ، بىسمىللا دەپ بايئاخۇن دىگهرنى ئوقۇپ بولۇپ ئۆزىنى تۈزەشتۈرگهندىن. تهييار تۇراتتى 

سىرتتا پۇقراچه كىيىنگهن ئېگىز بويلۇق بىر . ئوڭ پۇتى بىلهن بوسۇغا ئاتلاپ ئۆيدىن چىقتى 

ئۇلار سالاملاشقاندىن كېيىن . مۇھاپىزەتچى بىلهن يهنه ھارۋىكهش ئۇنى مهپه يېنىدا ساقلاپ تۇراتتى 

ىڭ ئالدى تهرەپ ئوڭ شوتىسىغا مۇھاپىزەتچى بايئاخۇننى مهپىگه چىقىرىپ قويۇپ ، ئۆزى مهپىن

  . سهكرەپ چىقىپ جايلاشتى ، مهپه يېڭىشهھهر تهرەپكه يۈرۈپ كهتتى 

ئۆلكه دۈبهنى شېڭ شىسهي قهشقهردە . بۇ كۈنلهردە مهھمۇت مۇھىتى بهكمۇ قىيىن ئهھۋالدا قالغاندى 

تىنى يوقىتىشنىڭ ھاجى بىلهن مهھمۇت مۇھى نىيازىلىق كۈچلهرنىڭ باشلىقلىرىدىن خوجتۇرۇۋاتقان قورال

ھاجىنى ئۆلكه مۇئاۋىن رەئىسى نامى بىلهن  نىيازىكهن بولۇپ ، بىرىنچى قهدەمدە خوجكويىغا چۈش

يۆتكهپ ئېلىپ كهتكهن ، مهھمۇت مۇھىتى بولسا ئۆزىگه بېرىلگهن بىر سىجاڭلىق مهنسىپى بىلهن 

ليۇ بىڭ دېگهن شېڭ شىسهي مهھمۇت مۇھىتىنى تىزگىنلهپ تۇرۇش ئۈچۈن . قهشقهردە قالغاندى 

ئادەمنى قهشقهر گارنىزون قوماندانى قىلىپ تهيىنلهپ ، شۇنىڭغىمۇ خاتىرجهم بولالماي ، مهھمۇت 

سىجاڭنىڭ كۈچىنى ئاجىزلىتىش ئۈچۈن ئۇنىڭ تايانچ كادىرلىرى ، تۈەنجاڭ ، ليهنجاڭلىرىدىن 

ەپ ئۇرۈمچىگه  نهچچه كىشىنى مهھمۇت سىجاڭنىڭ ئۇنىمىغىنىغا قويماي ، ئۇگىنىشكه د10بولۇپ 

ئۇنىڭدىن باشقا شېڭ شىسهي يهنه قهشقهر شهھىرى ۋە جهنۇبىي شىنجاڭدىكى . چاقىرتىۋالغاندى 

ساقچى ئورۇنلىرىنى ئىگىلهپ ، كهڭ ئىشپىيونلۇق تورى ئارقىلىق مهھمۇت سىجاڭ ۋە ئۇنىڭ 

 يوقىتىش مهھمۇت مۇھىتى شېڭ شىسهينىڭ ئۆزىنى. ئادەملىرىنى قاتتىق نازارەت ئاستىغا ئالغاندى 

سۇيقهستىنى بىلگهن بولسىمۇ ، لېكىن شېڭ شىسهيگه ئوچۇق قارشى چىقالمايتتى ، چۈنكى سوۋېت 

ۋەزىيهتكه تاقابىل تۇرۇش ئۇچۈن ، مهھمۇت مۇھىتى ئهڭ . ھۆكۈمىتى شېڭ شىسهينى قوللايتتى 

ردىكى ئىشهنچلىك كىشىلىرى بىلهن مهخپىي مۇزاكىرە ئۆتكۈزگهندە بىرسى يىغىن مهزمۇنىنى قهشقه

بۇنداق ئىش يهنه . گارنىزون قوماندانى ليۇ بىڭغا ۋە سوۋېت كونسۇلىغا يهتكۈزۈپ قويىدۇ 

ئىككىنچى قېتىم تهكرارلىنىدۇ ، ئىشلار ئۇدۇللۇق شېڭ شىسهيگه مهلۇم بولۇپ تۇرىدۇ ، شۇنىڭدىن 

 كېيىن شېڭ شىسهي مهھمۇت مۇھىتىنىڭ ئاساسلىق كادىرلىرىدىن يهنه يىگىرمه نهچچه كىشىنى

مۇشۇلارنى ئويلاپ بايئاخۇن ئۆزىنىڭ يېڭىشهھهر گارنىزون سياسىي . ئۈرۈمچىگه چاقىرتىۋالىدۇ 

  . باشقارما باشلىقىنىڭ ئۆيىگه قانداق بېرىپ قالغانلىقىنى تۇيماي قالىدۇ 

مېهمانلارنى . بايئاخۇن مۇھابىزەتچىسىنى سىرتتا قالدۇرۇپ قوبۇلخانىغا مهپىكهش بىلهن بىلله كىردى 

 تۈنۈگۈن مهھمۇت مۇھىتىنىڭ ئىشخانىسىغا بارغان ھېلىقى پاكار كىشى –ما باشلىقىنىڭ كاتىپى باشقار

  . ئوچۇق چىراي قارشى ئېلىپ بۇ يهرگه باشلاپ كىرگهنىدى 

 دەپ تۇنۇشتۇردى ئۇ يېنىدىكى تۈگمىلىرى ياندىن -  مانا بۇ كىشى چۇجاڭ جانابلىرى بولىدۇ ، -

ېگىز بويلۇق تاقىرباش ، قاشلىرى ئۆسكىلهڭ كهلگهن ئورۇق ئېتىلىدىغان ئۇزۇن چاپان كىيگهن ئ

باشقارما باشلىقى ئۇلارنى ئورۇندۇققا تهكلىپ قىلدى ۋە سىجاڭنىڭ . خهنزۇ كىشىنى كۆرسىتىپ 

  . كاتىپ ئارىدىكى گهپلهرنى تهرجىمه قىلىپ تۇردى . ئامانلىقىنى سورىدى 

 دېدى باشقارما باشلىقى ۋە مهپىكهشنى -   ھهرقايسىلىرى بىلهن كۆرۈشكىنىمدىن بهك خۇرسهنمهن ،-

  .  دەپ سورىدى - بۇ كىشى كىم بولىدۇ ، -كۆرسىتىپ تۇرۇپ ، 

  .  دېدى بايئاخۇن -  بۇ كىشى تۇڭچى بولىدۇ ، -

ئهسلىدە ئۆلۈم جازاسىغا ھۆكۈم قىلىنىپ تۈرمىدە ياتقان جىنايهتچى بولۇپ ، ئۇستا » تۇڭچى « بۇ 

  .قىلىپ قوشۇپ بهرگهندى » مهپىكهش « ۈگۈن ئۇنى بايئاخۇنغا مهھمۇت مۇھىتى ب. تىلماچ ئىدى 

 دەپ -بۇ كىشى چىقىپ كهتسۇن ، بىز ئىككىمىز يالغۇز سۆزلىشىمىز ، بۇ كىشىمۇ چىقىپ كېتىدۇ ، 

  . ئۆزىنىڭ تهرجىمانىنى كۆرسهتتى 

  .  دېدى بايئاخۇن -مهن سېنىڭ سۆزۈڭنى بىلمهيمهن ، 

دى باشقارما باشلىقى ئۇيغۇرچه ئوبدانلا تهلهپپۇز بىلهن ، ئۇ  مهن سېنىڭ سۆزۈڭنى بىلىمهن ، دې-

  .ئۆزىنىڭ تهرجىمانىغا ئىما قىلغاندى ، كاتىپ بايئاخۇننىڭ تۇڭچىسىنى باشلاپ چىقىپ كهتتى 

ئهمدى ئۇلار . ئىككهيلهن يالغۇز قالغاندىن كېيىن ئۆي ئىچى سىرلىق جىمجىتلىققا چۆكتى 

  . باشلىقىنىڭ سۆزى ئانچه راۋان بولمىسىمۇ ، مهزمۇنى ئېنىق ئىدى تهرجىمانسىز سۆزلهشتى ، باشقارما 

 دەپ سۆز باشلىدى باشقارما باشلىقى تاقىر بېشىنى سىلاپ - ھازىر مهھمۇت سىجاڭغا يامان بولدى ، -

  . تۇرۇپ 

  ! بۇ قانداق گهپ ؟ -

ىڭ سىلىڭبۇغا  سىجاڭنىڭ يېنىدا ئىشپىيون بهك كۆپ ، شېڭ دۇبهن بوش ئادەم ئهمهس ، ئۇ سىلهرن-

  سهن بۇنى بىلهمسهن ؟ . نۇرغۇن ئىشپيون قويدى 

  .  بۇنى بىز بىلىمىز -

  شۇنداق ، سهن بىلىسهن ، لېكىن كىم ئىشپىيون بۇنى بىلهمسهن ؟...  ھهي -

   بۇنى سهن بىلهمسهن -

ئۇ يهردىكى ئىشپيونلارنى مهن سىجاڭغا ئېيتىپ . گهپ مانا مۇشۇ يهردە .  مهن ئوبدان بىلىمهن -

  بهرسهم بولامدۇ ؟ 

  :  يۇ ، ئۆزىدىكى ئهجهپلىنىشنى چاندۇرماسلىققا تىرىشىپ – بايئاخۇن سهل تۇرۇپ قالدى -

 -يمىز، سهن نېمىشقا ئىشپيونلارنى سىجاڭغا دەپ بېرىسهن ؟ سهن توغرا دېمهيسهن ، بىز ئىشهنمه

  . دېدى ئاخىر 

ھازىر . ىجاڭ گېپىمگه ئىشهنمهيدۇ يسهن ، ئهگهر مهن ئىشپىيونلارنى ئېيتىپ بهرسهم سە راست د-

مهندە دۇبهن ئهۋەتكهن بىر مهخپىي ئالاقه بار ، بۇ دۇبهن ئۆزى قول قويغان ئىشپيونلار تىزىملىكى ، 

 ئهھۋال - : مهن شۇنى سىجاڭغا بهرمهكچى ، قانداق بولامدا ؟ چۇجاڭ سهل تۇرۇۋالغاندىن كېيىن 

   . سىلهر ئويلىغاندىن كۆپ ئېغىر ، دەپ قوشۇپ قويدى

  . بۇ گهپلهرنى ئاڭلاپ بايئاخۇن سهل ئويلىنىپ قالدى 

  .  سهن كىمنىڭ ئادىمى ؟ بايئاخۇن -

 مهن شېڭ دۇبهننىڭ ئادىمى ، ھۇشۇم جايىمدا ، سىلهر ئۈچۈن ئىشلىمهيمهن ، لېكىن تىزىملىكنى -

  .بېرىشته مېنىڭ ئالاھىدە بىر شهرتىم بار ، سىجاڭ بۇنى چوقۇم ئورۇنداپ بېرىشى كېرەك 

  ؟ ئۇ قانداق شهرت -

بايئاخۇن كهينى .  سىجاڭ شهھهرلىك پوچتا ئىدارىسىنىڭ جۈيجاڭىنى ئۆلۈمگه ھۆكۈم قىلىپ بېرىدۇ -

  .  كهينىدىن چىقىۋاتقان بۇ يوچۇن گهپلهرنى ئاڭلاپ ئۆزىنى تېخىمۇ تهمكىن تۇتۇشقا تىرىشتى –

   ئۇ قانداق ئادەم ، نېمىشقا ئۆلۈمگه ھۆكۈم قىلىنىدۇ ؟-

  . اخشى ئادەم ،لېكىن ئۇ ئۆلسه ئۇنىڭ خوتۇنىنى مهن ئالىمهن جۈيجاڭ ي

  .  ، بىز ئورۇندايلى ېگىنىڭ بولسا دياخشى ئادەمگه ئۇۋال بولغۇدەك ، بولمايدۇ ، باشقا شهرت

 باشقا شهرتىم يوق ، سهن بىر ياخشى نىيهتلىك مۇسۇلمان ، چىرايىڭدىن نۇر يېغىپ تۇرۇپتۇ ، مهن -

ۇۋال بولىدىغان ئىشنى سهن قىلمايسهن ، لېكىن ئهھۋال مۇشۇ يهرگه بىلىمهن ، باشقىلارغا ئ

يهتكهندىمۇ ئارىسالدى بولىدىغان ئىش بولسا ، بولۇنغان گهپ مۇشۇ يهردە قالسۇن ، مهن ساڭا 

  :يهنه شۇنى دەي 

جۈيجاڭنىڭ راستىنلا ئۆلۈمگه لايىق جىنايىتى بار مهن ئۇنى ئۆزەم توغرىلاپ قويدۇم ، سىجاڭ پهقهت 

  . سىلهرگه ھېچقانداق ئاۋارىچىلىق يوق . ۈمنى ئىجرا قىلىپ بهرسىلا بولدى ھۆك

  .  دېدى بايئاخۇن ، سهل ئويلىنىۋالغاندىن كېيىن - قولۇڭدىكى ھۆججهتنى قاچان بېرىسهن ؟ -

  .  ئۆلۈم جازاسى ئىجرا قىلىنىپ بولغاندا -

   سېنىڭ گېپىڭگه قانداق ئىشىنىمىز ؟-

ه كۆنسه قالغان ئىشنى شۇ چاغدا دېيشهيلى ، گهپ مۇشۇ يهرگىچه  ئهگهر سىجاڭ مهسلىههتىمگ-

    .بايئاخۇن ئهزىزى مېڭىشقا تهمشهلدى .  دەپ چۇجاڭ ئورنىدىن تۇرۇپ كهتتى - بولسۇن ، 

 دېۋىزىيه شتابىغا يېقىن بىر جايدىكى بىر يهرلىك كىشىنىڭ – 6كېيىنكى قېتىملىق سۆھبهت ئهتىسى 

سۆھبهتته . تىمقى سۆھبهتكه بايئاخۇن ئهزىزى يالغۇز ئۆزى باردى بۇ قې. مېهمانخانىسىدا بولدى 

  . چۇجاڭنىڭ تهلىپى ئورۇندىلىدىغان بولدى 

 دېدى چۇجاڭ -پوچتا ئىدارىسىنىڭ جۈيجاڭى دۆلهت مهخپىيهتلىكى جىنايىتى بىلهن ئهيىبلىنىدۇ ، 

 كۈنى – 7ينىڭ  مهن سىلهرگه بهرمهكچى بولغان ھۆججهت مۇشۇ ئا-بايئاخۇنغا چۈشهندۈرۈۇپ ، 

. پوچتا ئىدارىسىغا يېتىپ كهلگهن ، ئۇنى پوچتا ئىدارىسىنىڭ باشلىقى ئۆزى قول قويۇپ ئالغان 

 –لېكىن خهت .  چىسلا مهن ئۇنى پوچتا ئىدارىسى باشلىقىنىڭ ئۆز قولىدىن ئالدىم – 8ئهتىسى 

رگهنلىكىنى جۇيجاڭ ئهمدى ھۆججهتنى ماڭا به. ئالاقه تىزىملىك دەپتىرىگه قول قويمىدىم 

ئۇ دۇبهننىڭ قهتئىي مهخپىي ھۆججىتىنى يوقاتقان بولىدۇ ، بۇ جىنايهت ئۆلۈم . ئىسپاتلىيالمايدۇ 

مېنىڭ ھۆججهتنى سىلهرگه تاپشۇرۇش ئىشىغا كهلسهك ، سوراق كۈنى مېنى . جازاسىغا تولۇق توشىدۇ 

كاتىپ ھۆججهتنى . لسىلهر گۇۋاھلىققا چاقىرتىسىلهر ، سوراقتىن كېيىن مېنى گۆرۈ ئورنىدا تۇتۇپ قا

  .ئېلىپ كېلىپ مېنى قايتۇرۇپ كېتىدۇ 

سۆھبهت ئاخىرلىشىپ جىددىي تهييارلىقتىن كېيىن شۇ كۈنى كېچىسى .  قېتىملىق سۆھبهت تۈگىدى – 2

 ئالاقه –سوتتا پوچتا ئىدارىسىنىڭ باشلىقى خهت . دېۋىزىيه ھهربىي سوتى سوت يىغىنى ئاچتى 

 چىسلادىكى ھۆججهتنىڭ مۇناسىۋەتلىك كىشىگه – 7ېيتىپ ، ئىشلىرىنىڭ راۋانلىقىنى ئ

گۇۋاھلىققا چۇجاڭ چاقىرتىلدى ، مهخپىي ھۆججهتلهر تىزىملىك . يهتكۈزۈلگهنلىكىدە چىڭ تۇردى 

 چىسلا كۈنىدىكى چىقىش خاتىرىسىگه قول – 8كهلتۈرۈلدى ، پوچتا ئىدارىسىنىڭ باشلىقى 

  . پ ئوڭدىسىغا ئۇچۇپ كهتتى قويۇلمىغانلىقىنى كۆرگهندە بىردىن تاتىرى

سوت ئاخىرلاشتى ، سوتتا پوچتا ئىدارىسىنىڭ باشلىقى دۆلهت مهخپىيهتلىكىنى ساتقان جىنايىتى 

  . ئۇچۈن ئۆلۈم جازاسىغا ھۆكۈم قىلىندى 

 لاردا ئىجرا 10ئهتىسى ئهتىگهندە سوتنىڭ ھۆكۈمى يېزىلغان ئېلان كوچىغا چاپلىنىپ سائهت 

 سىياسىي باشقارما كاتىبى مهخپىي ھۆججهتنى ئېلىپ كېلىپ ، چۇجاڭنى ئۇزۇن ئۆتمهي. قىلىندى 

  .ئېلىپ كهتتى 

پوچتا ئىدارىسىنىڭ باشلىقىغا ئۆلۈم جازاسى ئىجرا قىلىنىۋاتقان شۇ چاغدا ئۈچ كىشى قهشقهردىن 

تۇرپانغا قاراپ يولغا چىققاندى ، ئۇلارنىڭ ئىچىدىكى بىرى ئۇيغۇرچه ياساندۇرۇلغان خهنزۇ كىشى 

لۇپ ، بېشىغا تاشلانمىغان ئۆرە تېرە تۇماق ، ئۈستىگه ئۇزۇن چهكمهن چاپان كىيدۈرۇلۇپ ، بېلىگه بو

پوتا باغلاپ قويۇلغان ، گازىر كۆز ، ساقاللىق بۇ كىشى جېنىنى ساقلاپ قېلىش ئۈچۈن ئىچكىرىگه 

يول خىراجهت سىلىڭبۇ ئۇنىڭغا يېتهرلىك . كېتىشكه رازى بولغان پوچتا ئىدارىسىنىڭ باشلىقى ئىدى 

جازا مهيدانىدا . گهندى بېرىپ ، ئۇنىڭ توقسۇنغا بىخهتهر بېرىۋېلىشى ئىككى ئادەمنى قوشۇپ بهر

ئېتىۋېتىلگهن كىشى بايئاخۇن بىلهن چۇجاڭنىڭ ئۆيىگه مهپه ھهيدەپ بارغان ، ئهمدىلىكته پوچتا 

    .ئىدارىسى باشلىقىنىڭ كىيىمىنى كىيگهن ھېلىقى تىلماچ ئىدى 

. مهھمۇت سىجاڭ ھۆججهتنى ئېچىپ ئوقۇپ ، ھۆججهتته يېزىلغانلارغا ئىشىنهلمهي قالدى 

شېڭ شىسهينىڭ ئۆز ئىمزاسى قويۇلغان بولۇپ ، مهھمۇت مۇھىتىنىڭ ئۈرۈمچىگه ھۆججهتكه 

ئۈگىنىشكه بارغان بىر قىسىم مۇھىم ئادەملىرىنىڭ ئىسمى يېزىلغان ھهمدە ئۇلارنىڭ ئۆلكىلىك 

ھۆكۈمهت ئۈچۈن خىزمهت قىلىدىغانلىقى ، قهشقهر گارنىزون سىياسىي باشقارمىسىنىڭ ئۇلارنىڭ 

  . لىق يارىتىپ بېرىشى ۋە ئۇلارنىڭ بىخهتهرلىكىگه مهسئۇل بولۇشى ئۇقتۇرۇلغاندى خىزمهتلىرىگه قولاي

مۇشۇ ئىشتىن كېيىن مهھمۇت مۇھىتى دېۋىزىيه شتابىدا بۇنىڭدىن كېيىنكى ئىشلارنى ئۆز ئالدىغا 

! قانداق قىلىش كېرەك . مۇستهقىل يۈرگۈزۈشكه ئىمكانىيهت قالمىغانلىقىنى تولۇق تونۇپ يهتكهندى 

دىلىكته ئۇنىڭ ئالدىدا ئىككى يول تۇراتتى ، بىرى ، جاننى تىكىپ قويۇپ ئىشهنچ بولمىغان ئهم

ئۇنىڭ كۆڭلى . جهڭگه ئاتلىنىپ قان تۆكۈش ؛ يهنه بىرى پهشنى قېقىپ چهتكه چىقىپ كېتىش 

 كۈندۈز پايلاپ تۇرغان گارنىزون –كېيىنكى تهدبىرنى تارتىپ تۇرسىمۇ ، لېكىن ئۆزىنى كېچه 

  . ى ليۇ بىڭنى قانداق ئازغاشتۇرۇپ قهشقهردىن چىقىپ كېتىش بىر مهسىله ئىدى قوماندان

قهشقهر گارنىزون قوماندانى ليۇ بىڭ قهشقهر يېڭىشهھهر سېپىلى ئىچىدىكى گارنىزون شتابىنىڭ 

سېپىل . ھويلىسىدا ئۆزى يالغۇز ئهتىگهنلىك ھهربىي مهشىق چامباشچىلىق ھهركهتلىرىنى قىلىۋاتاتتى 

  .  قاراۋۇللارنىڭ شۇ كۈنلۈك نۆۋەتچى باشلىقى ليۇ بىڭنىڭ ئالدىغا ئالدىراپ يېتىپ كهلدى ئىچىدىكى

 سېپىل - دېدى نۆۋەتچى پۇتلىرىنى جۈپلهپ ھهربىيچه سالام بېرىپ ، - دوكلات قوماندان ، -

 ئادەمنىڭ كونىشهھهر تهرەپتىن بىز تهرەپكه قاراپ 40 – 30ئۈستىدىكى قاراۋۇللار دۇربۇندا 

  .  دېۋىزىيىنىڭ ئهسكهرلىرىدەك تۇرىدۇ – 6اتقانلىقىنى كۆرۈپتۇ ، مهن قاراپ باقسام ئۇلار كېلىۋ

  . دېدى قوماندان - ئۇلار قانچىلىك يىراقلىقتا ؟ -

  .  مولچهرىمچه ئۇلار ھازىر بهش يول يىراقلىقتا بولسا كېرەك -

  . ئۇنىڭغىچه يهنه بىر ئوفىتسېر يۈگۈرۈپ كهلدى 

ۇ ، ھاسىراپ ھۆمۈدەپ تۇرۇپ ، كوناشهھهردىن كېلىۋاتقان ئاتلىقلارنىڭ  دېدى ئ- دوكلات ، -

  . ئالدىدىكى مهھمۇت سىجاڭ ئىكهن ، ئۇنى تونۇۋالدۇق 

   ئېنىق كۆردۈڭمۇ ؟-

  .  شۇنداق ، قوماندان مهن ئۇنى ۋە ئۇنىڭ مىنگهن ئېتىنى ئوبدان تونۇيمهن -

  . شىۋالدى ليۇ بىڭ سهل جىددىيلهشكهندەك بولۇپ دەرھال ئۆزىنى ئوڭ

 سېپىل ئۈستىدىكى قاراۋۇللار -:  ليۇ بىڭ ئالدىدىكى ئىككى ئوفىتسېرغا قاراپ –!  بۇيرۇق -

ئاتلىقلار سېپىلغا يېقىنلاشقاندا ليۇ . ھهسسىلهپ كۆپهيتىلسۇن ، سېپىل ئىچى جىددىي ھالهتكه ئۆتسۇن 

 ، ئۇلارنىڭ ئالدىغا بىڭ رەسمىي ھهربىي كىيىم بىلهن بىرنهچچه ئادەمنى ئۆزىگه ھهمراھ قىلىپ

  .  يۈز ئۇدۇللاشتى –ليۇ بىڭ بىلهن ئاتلىقلار يۈزمۇ . چىقتى 

 -  دېدى ليۇ بىڭ ئوچۇق چىراي بىلهن كۈلۈپ تۇرۇپ ، - سىجاڭ جانابلىرى ئامان بولغاي ، -

مۇبارەك قهدەملىرىنىڭ بۇ يهرگه يېتىپ كېلىشىدىن خهۋەرسىز قاپتىمىز ، ئالدىلىرىغا چىقالمىدۇق ، 

  .گهيلا كهچۈر

 ئۇنداق بولامدىغان ، ئهتىگهندە قومانداننىڭ ئارامىنى بۇزۇپ ، جانابلىرىنى مالال قىلىپتىمىز ، -

ئۇزۇندىن :  مهھمۇت مۇھىتى ئاتتىن چۈشۈپ تهكهللۇپ بىلهن –ئالدىلىرىدا خىجىلمهن ، دېدى 

ن ، جاناپلىرى بۇيان يهپ يېتىپ ھورۇنلىشىپ قالدۇق ، ھاۋا يېگهچ ئهتىگهنلىك چىنىقىشقا چىققا

 دەپ مهھمۇت مۇھىتى قولىنى كۆكسىگه قويدى ؛ ئاندىن ئاتقا يهڭگىل -بهھوزۇر ئارام ئالغاي ، 

  . مىنىپ ھهمراھلىرى بىلهن سېپىل ياقىلاپ سهھرا تهرەپكه يۈرۈپ كهتتى 

گارنىزون قوماندانى ليۇ بىڭ ئاتلىقلارنىڭ كهينىدىن ئۇزۇنغىچه قاراپ تۇرۇپ قالدى ، ئۇلارنىڭ 

ئاتلىقلار يېزا يوللىرى بىلهن ئاتلىرىنى تهكشى . رىكىتىنى كۈزىتىش ئۈچۈن كهينىگه ئادەم قويدى ھه

 كۆزلىرىنى يۇيۇپ –يورغىلىتىپ خېچىرچىغىچه بارغاندىن كېيىن ، ئۆستهڭ بويىدا ئاتتىن چۈشۈپ يۈز 

 ئۇلار كهلگهن ئازراق دەم ئېلىشتى ، ئاندىن يهنه ئاتلىق كهينىگه قايتىپ سېپىل تۈۋىدىن ئۆتتى ،

  . يولى بىلهن ئۇدۇل شهھهرگه كىرىپ كهتتى 

شۇ كۈندىن باشلاپ ئهتىگهنلىك چىنىقىش ھهر كۈنى ئۆز قهرەلىدە بولۇپ تۇردى ، چىنىقىش بهزى 

پىيادە بولغان كۈنلىرى مهھمۇت . كۈنلىرى پىيادە ، بهزى كۈنلىرى بولسا ئاتلىق ئېلىپ بېرىلاتتى 

ئاتلىق . رەتكىچه ياكى مىراخۋاشتامغىچه پىيادە بېرىپ كېلهتتى مۇھىتى ئادەملىرى بىلهن ھهزى

. بولغان كۈنلىرى ئوخشاش بىر يول بىلهن سېپىل تۈۋىدىن ئۆتۈپ ، خېچىرچىغىچه بېرىپ ياناتتى 

. ئاتلىقلار بېرىپ قايتىشتا ھهر قېتىم سېپىل تۈۋىدىن ئۆتكهندە قاراۋۇللار بىر قېتىم جىددىيلهشتى 

  . نداق جىددىيلىشىشمۇ پهسلهپ باردى كۈنلهر ئۆتكهنچه بۇ

تېلېگراممىدا مهھمۇت . بىر كۈنى مهھمۇت مۇھىتى شېڭ شىسهينىڭ تېلېگراممىسىنى تاپشۇرۇپ ئالدى 

سىجاڭنىڭ ئۆلكه بويىچه ئېچىلىدىغان يىغىننىڭ تهييارلىق كېڭهش ئىشلىرى ئۈچۈن ئۈرۈمچىگه 

قويۇلغان قىلتاق ئىكهنلىكىنى ئېنىق كۆرۈپ مهھمۇت مۇھىتى بۇنىڭ ئۆزىگه . كېلىشى ئۇقتۇرۇلغاندى 

  . يهتتى 

« : مهھمۇت مۇھىتى شېڭ دۇبهنگه جاۋاپ تېلېگرامما يازدى ، تېلېگراممىدا مۇنداق دېيىلدى 

مۆھتىرەم شېڭ دۇبهن جانابلىرى ، كهمىنه مهن ئۆزەمنىڭ يىغىن تهييارلىق ئىشى ئۈچۈن ئۈرۈمچىگه 

ھازىر قهشقهردىكى ھهربىي قىسىمنىڭ ئىچى . پ ئالدىم بېرىش ھهققىدىكى تېلېگراممىنى تاپشۇرۇ

بىر قىسىم جاھىل ئوفىتسېر ۋە ئهسكهرلهر بويۇنتاۋلىق نهسىههتنى قۇلاققا ئالماي . ئانچىلا تىنچ ئهمهس 

، جاھاننى مالىمان قىلىش كويىدا بولۇۋاتىدۇ ، ئۇلارنى نىيىتىدىن ياندۇرۇش ، ھهربىي ئىنتىزامنى 

مهن يوق مهزگىلدە نادانلارنىڭ ئىش تېرىپ . نىڭ قولى بوشىمايۋاتىدۇ چىڭىتىش بىلهن كهمىنه

ئاۋامنى پاراكهندە قىلىپ قويۇشىدىن ئهنسىرەپ تۇرۇۋاتىمهن ، شۇڭا مهسلىههت ئىشى ئۈچۈن 

بۇ يهردىكى ئىشلار ئىزىغا چۈشكهندىن كېيىن . ھازىرچه ئاغام موسۇل ھاجى ھوزۇرلىرىغا بارىدۇ 

  .» هن ئۆزۈم قوبۇللىرىغا بارىم

 دېۋىزىيه ئىچىدىكى بىر قىسىملارنىڭ قوزغىلىپ جهڭ بىلهن ئىشنى – 6دېمىسىمۇ شۇ مهزگىللهردە 

ئهگهر سوۋېت ئىتتىپاقى ئارقا تېرەك . ھهل قىلىش نىيىتىدە بولۇۋاتقانلىقىنى شېڭ شىسهي بىلهتتى 

 شىسهي مهھمۇت شۇڭا شېڭ. بولمىسا بۇنىڭغا بهرداشلىق بېرىشكه شېڭ شىسهينىڭ كۆزى يهتمهيتتى 

  .سىجاڭنىڭ تېلېگراممىسىغا باشقىچه پىكىردە بولدى 

 –ئېيتىشلارغا قارىغاندا ، موسۇل ھاجى ئۈرۈمچىگه يېتىپ بارغاندا شېڭ شىسهي ھاجىمنى ئىززەت 

سۆھبهت .  كۈندۈز سۆھبهت قىلغانىكهن –ئېكرام بىلهن قارشى ئېلىپ ئۇنىڭ بىلهن ئۈچ كېچه 

 ئاخىر بېشىنى تۆۋەن سېلىپ بىر ئېغىزمۇ سۆز قىلماي جىمجىت –ىن جهريانىدا موسۇل ھاجى باشت

 توك ئۇرۇپ –ئولتۇرۇپتۇ ، ئۇ پهقهت تايىنىپ ئولتۇرغان ھاسىسىنىڭ ئۇچىنى تاختايلىق پولغا توك 

  :  كۈنى شېڭ شىسهي تهكهللهپنى قويۇپ – 3. قويىدىكهن 

مېنىڭ گېپىمنى . اۋاپ قىلمىدى ھاجىم ، ئۈچ كۈن بولدى ، بولۇنغان گهپلهرگه بىر ئېغىزمۇ ج-

 دەپ ھاسىسىنى يهنه بىر قېتىم توك -  يىغىپ كهلگهندە ، -: موسۇل ھاجى .  دەپتۇ -چۈشهنگهنمىدۇ ؟ 

  .  دەپتۇ - مۇشۇ زىمىننىڭ ئىشى ئىكهن ، :  توك ئۇرۇپ قويۇپ –

اجىنى شېڭ  موسۇل ھ  شۇنىڭدىن كېيىن دۇبهن ھېچقانداق سۆز قىلماپتۇ ، سۆھبهتمۇ ئاياقلىشىپتۇ-

  . نازارىتىنىڭ نازىرى مهنسىپى بىلهن ئۈرۈمچىدە تۇتۇپ قاپتۇ ) قۇرۇلۇش ( شىسهي تهمىرات 

« : ئۇزۇن ئۆتمهي مهھمۇت مۇھىتى شېڭ شىسهيگه مۇنداق مهزمۇندا يهنه بىر تېلېگرامما يازدى 

هن جانابلىرى كهمىنه مهن دۇب. ھازىر قهشقهردىكى ھهربىي قىسىملارنىڭ ئىچى بىر قهدەر تىنچلاندى 

بىلهن دىدارلىشىش ئۈچۈن ئۈرۈمچىگه بېرىشقا تهرەددۈتلهندىم ، شۇندىمۇ ئهمدىلا تهرتىپكه 

چۈشكهن ھهربىي ئىچىنىڭ تىنچلىقىغا ئوبدان كاپالهتلىك قىلىش ئۈچۈن ، مهن يوق مهزگىللهردە 

كى زۆزۈردەك ھهربىي ئىچىدىكى ئهڭ نوپۇزلۇق كىشى ئاغام موسۇل ھاجىمنىڭ قهشقهردە تۇرۇپ بهرمى

موسۇل ھاجىم قهشقهرگه يېتىپ كهلگهن ھامان پېقىر يولغا چىقىدىغانلىقىمنى جانابلىرىغا . تۇرىدۇ 

  .» مهلۇم قىلىمهن 

مهھمۇت مۇھىتىنى ئۈرۈمچىگه ئهكىلىش ئۈچۈن شېڭ شىسهي ئۇزۇندىن بېرى كۆزلهپ كېلىۋاتقان ، 

اسانراق ھهل قىلىشنى ئويلايتتى ، ئۇ شېڭ شىسهي ئىشنى ئ. ئۇنىڭ ئۈچۈن بهكمۇ مۇھىم ئىش ئىدى 

  . سهل گۇمانلانغان بولسىمۇ ، موسۇل ھاجىنى دەرھال قهشقهرگه يولغا سېلىۋەتتى 

 كۈنىدىكى ئهتىگهنلىك چىنىقىشتا مهھمۇت مۇھىتىغا يېڭىدىن موسۇل – 8 ئاينىڭ – 4 يىل – 1937

ىكى ئهسكهرلهر ئۆز جايلىرىدا ئۇلار سېپىل تۈۋىدىن ئۆتكهندە سېپىل ئۈستىد. ھاجى ھهمراھ بولدى 

 قايتمىغانلىقى –ئاتلىقلارنىڭ مهشىقتىن قايتقان . مىلتىقلىرىنى قولتۇقلىشىپ ئهسنهپ ئولتۇرۇشاتتى 

ئاتلىقلار شۇ ماڭغانچه يېڭىسارغا يېتىپ بارغاندىلا ئاندىن . بىلهنمۇ ھېچكىمنىڭ كارى بولمىدى 

مهھمۇت مۇھىتى يېڭىساردا ئۇ يهردە تۇرۇۋاتقان . ئۇلارنىڭ مهشىقتىن قايتمىغانلىقى مهلۇم بولدى 

ئىشهنچلىك ئادىمى غوپۇر تۈەنجاڭ بىلهن كۆرۈشكهندىلا ، ئاندىن ئۆز ئىشلىرىدىن خاتىرجهم 

  . بولغان ھهمدە ئۇ يهردىن يهكهنگه بېرىپ ھىندىستانغا ئۆتۈپ كهتكهن 

 – 4 ئاينىڭ – 4ن كۈنى مهن كۆرگهن ماتىرىياللاردا مهھمۇت مۇھىتىنىڭ قهشقهردىن چىقىپ كهتكه

ئاتلىقلار . كۈنى دېيىلگهن ، ماڭا سۆزلهپ بهرگۈچىلهر بۇ كۈننى قهشقهرنىڭ بازار كۈنى ئىدى دەيدۇ 

ئېنىقلىنىشىچه ، . يولدا قهشقهر شهھىرىگه كىرىۋاتقان نۇرغۇن بازارچىلارنىڭ مهسىلىسىگه دۇچ كهلگهن 

) بايرام (  ئاپرېل – 12لۇپ ، مهھمۇت مۇھىتى قهشقهر شهھىرىدە پهيشهنبه كۈنى بازار بولىدىغان بو

 8 ئاينىڭ – 4ھارپىسىدا چىقىپ كهتكهنلىكتىن ، شۇ كۈنلهردىكى پهيشهنبه كۈنى كالىندار بويىچه 

  .بولىدۇ )  كۈنى – 1ياكى (  كۈنى–

مهن بۇ ئىشلارنىڭ ھېچقايسىسىنىڭ شاھىدى ئهمهس ، ئۇ چاغلاردا مهن تېخى دۇنياغا 

 موسۇل مۇھىتى ، مهخسۇت مۇھىتى ، مهھمۇت مۇھىتىلارنىڭ – ئىنى –ۈچ ئاغا ئ. تۆرەلمىگهندىم 

تۇرپان ئاستانىدىكى قورۇ جايلىرى بىزنىڭ مهھهللىدە بولۇپ، بوۋام نىياز ھاجى مۇھىتىلارنىڭ ۋەھپه 

كېيىن بۇ ئىش دادام ئىلياس قارىغا مىراس بولۇپ قالغانكهن ، دادامنىڭ . ئىشلىرىغا ئارىلاشقان 

 قۇمۇل دېهقانلار قوزغىلىڭىدا مۇھىتىلار – يىلىدىكى تۇرپان – 1932ئابدۇراھمان پاقاباش تاغىسى 

دادامنىڭ . بىلهن قهشقهرگه بارغان ھهمدە مايور دەرىجىسى بىلهن ئۇلارنىڭ يېنىدا خىزمهت قىلغان 

هر ئىنىسى ئهيسا نىياز تۇرپان ۋە قهشقهرلهردە ئىزچىل ھالدا مهھمۇت مۇھىتىنىڭ مۇھاپىزەتچىل

 يىلى تاشكهنتكه ئوقۇشقا ماڭغىچه دېۋىزىيه شتابىدا خىزمهت – 1935قوشۇنىدا ئهسكهر بولۇپ تاكى 

) گهرچه تهڭ دېمهتلىك بولمىساممۇ ( ئۆزۈم مۇھىتىلارنىڭ ئوغۇللىرىدىن ئۈچ كىشى بىلهن . قىلغان 

  .بىۋاسته تونۇشىمهن 

ۇرىدا دېيلگهن كىشىلهرنىڭ ئېغىزىدىن مۇشۇنداق مۇناسىۋەتلهر تۈپهيلى ، يىگىت چاغلىرىمدىمۇ يۇق

 پۇرات ھهر خىل ئىشلارنى – تۇرپان دېهقانلار قوزغىلىڭى ھهققىدە ھهر خىل سورۇنلاردا پارچه –قۇمۇل 

يېشىم چوڭىيىپ بىر قىسىم تارىخى . ئاڭلىغان بولساممۇ ، ئۆز ۋاقتىدا ئۇلارغا ئانچه سهڭگهرمهپتىمهن 

ھاجى ، مهھمۇت مۇھىتىلارغا مۇناسىۋەتلىك بىر قىسىم  نىيازىخوجكىتاپلارنى ئوقۇپ باقسام ، ئۇلاردا 

گهرچه بۇ . كېينرەك تهزكىرە ماتىرىيللىرىنى ئوقۇشقا كىرىشىپ قالدىم . ۋەقهلهر سۆزلىنىپتۇ 

ماتىرىياللاردا نۇرغۇن مهلۇماتلار يېزىلغان بولسىمۇ ، مهھمۇت مۇھىتىنىڭ چهتكه چىقىپ كېتىشىگه 

. رىدا بايان قىلغان ئىشلار ھهققىدە ھېچقانداق ماتىرىيال ئۇچراتمىدىم مۇناسىۋەتلىك بىز يۇقۇ

 پبۇنداق بولۇشىدىكى سهۋەب ، بۇ ئشلارنى باشقا بىلىدىغان ئادەم يوقمۇ ياكى بۇ ئىشلار يېزى

مهن بۇ يازمامنىڭ . قالدۇرۇش قىممىتىگه ئىگه ئهمهس دەپ قارالغانمۇ ، بۇنىسى ماڭا مهلۇم ئهمهس 

ىسىنى چوڭ ئاكام يۈسۈپ ئىلياسقا ئوقۇپ بهرسهم ، ئۇ ، بۇلارنى ئۆزىنىڭ چوڭلاردىن دەسلهپكى نۇسخ

بىرنهچچه قېتىم ئهينهن ئاڭلىغانلىقىنى ئېيتىپ ، يازغانلىرىمنى تهستىقلىدى ، بىر قىسىم مۇھىم 

  . تۈزىتىش ۋە تولۇقلاش پىكىرلىرىنى بهردى 

  .نى  سا–   يىللىق– 2004شىنجاڭ تهزكىرىچىلىكى ژورنىلى 
 

 
           

  

  تۈگىدى 

 
 ھهۋەسكار تۈزگهن ھهرقانداق ئېلكىتاپنىڭ ئهسلى ماتىرىيالىنىڭ --- ئۇيغۇر ئوغلى : بايانات 

بۇ ئېلكىتاپلار پهقهت ئىشتىن سىرتقى !  ئاپتۇرلۇق ھۇقۇقى توردىكى ئهسلى ئاپتۇرغا مهنسۇپ 
رۇش  ئۇچۇنلا ئىشلىتىشكه بۇلىدۇ ، ئارا پىكىر ئالماشتۇ-قىزىققۇچىلارنىڭ ئوقۇپ پايدىلىنىشى ، ئۆز

ئهگهر باشقا ساھهلهردە . ئۇنىڭدىن سىرت سودا ئىشلىرى ياكى باشقا ساھهدە ئىشلىتىشكه بولمايدۇ 
            !!!ئاقىۋەتكه ئىشلهتكۈچى ئۆزى مهسئول قانۇنسىز ئىشلىتىپ بىرەر مهسىله كۆرۈلسه بارلىق   

           !!!!ېچقانداق مهسئولىيهتنى ئۆز ئۈستىگه ئالمايدۇ  ھهۋەسكار بۇ جهھهتته ھ--- ئۇيغۇر ئوغلى 
 ھهۋەسكار     --- ئهگهر ئاپتۇرلۇق ھۇقۇقۇمغا دەخلى يهتتى دېگۈچىلهر بولسا بىۋاسته  ئۇيغۇر ئوغلى 

  !!!!!ئېلكىتاپلار توردا تهمىنلهشتىن توختىتىلىدۇ . بىلهن ئالاقىلاشسا بۇلىدۇ 
 ھهۋەسكار تۈزگهن ئېلىكىتاپلارغا نىسبهتهن ھهرقانداق --- غلى ئۇنىڭدىن باشقا ئهگهر ئۇيغۇر ئو

      . ھهۋەسكار بىلهن بىۋاسته ئالاقىلاشسىڭىز بۇلىدۇ ---- تهكلىپلىرىڭىز بولسا ، ئۇيغۇر ئوغلى -پىكىر
                                                                                                  

كۈنى                  - 3ئاينىڭ - 2يىلى - 2008  
                                                                        

              جىنهن--- شهندۇڭ
 

 


